Муниципаль бюджет белем учреждениесы

«Салавыч куппрофильле лицее»
Парламент дәресе 2022
«Мин – гражданин. Минем хокукларым һәм бурычларым»
Чараны әзерләделәр: Тарих хэм җәмгыять белеме укытучысы Хабибуллина И.И., 

югары категорияле тарих, җәмгыять белеме, география укытучысы Накипов А. Р.
2021/2022 уку елы
“Парламентаризмны үстерми торып,

хокукый җәмгыятьне үстереп булмый ”.

(ТР Дәүләт Советы Рәисе Фәрит Хәйрулла улы Мөхәммәтшин)

7 февральдән 12сенә чаклы республиканың барлык мәктәпләрендә Татарстан Республикасы Конституциясе кабул ителүгә 30 ел тулуга багышланган «Мин – гражданин. Минем хокукларым һәм бурычларым» темасына парламент дәресләре узды. Дәресләр Татарстан Республикасы Дәүләт Советы Рәисе Фәрит Мөхәммәтшин кушуы буенча, хокукый белем бирү, актив гражданлык позициясе тәрбияләү, патриотизм, илдә Дәүләт төзелеше турында укучыларның белемнәрен тирәнәйтү һәм аларның иҗади активлыгын арттыру максатыннан үткәрелде. Парламент дәресе шулай ук Россиядә игълан ителгән Халыклар сәнгате һәм халыкларның матди булмаган мәдәни мирасы елы темасы белән дә бәйле булды.

Салавыч күппрофильле лицеенда парламент дәресләрендә 5-11 нче сыйныф укучылары каршында “Авыл советы примерында закон һәм хакимият” темасына депутат, җирле үзидарә рәисе Латыпов Рәсим Кадыйм улы чыгыш ясады. 

Тарих хәм җәмгыять белеме укытучылары Хабибуллина Илүзә Илгиз кызы хәм Нәкыйпов Айдар Рафаэль улы шулай ук мәктәп күләмендә дәрестән тыш чаралар уткәрделәр. 

Чараларда 1-11 нче сыйныф укучылары катнашты. Башлангыч сыйныф укучылары белән уен формасында әңгәмә оештырылды, балалар “хокук”, “конституция”, “хокуклар хәм бурычлар” терминнары белән таныштылар, балаларның нинди төп хокуклары хәм бурычлары барлыгын ачыкладылар.

5-11 класссларга аерым чаралар үтелде. Беренче олештә дәрес әңгәмә формасында үтте, балалар патриотизм, гражданлык, Ватан алдындагы бурычларга тугрылык нидән гыйбарәт булуын ачыкладылар. Аннары эшлекле уен формасында балалар ил Конституциясе нигезендә Россия гражданинының төп хокукларын һәм бурычларын билгеләделэр. Дәреснең өченче пункты - яшүсмерләр арасында була торган конкрет очракларны карау. Һәр очракны караганда, укучылар балигъ булмаганнарның нинди хокуклары бозылуын ачыкладылар. Укучылар актив фикер йөртте, кыенлыкларсыз җаваплар бирде, фикер алышулар барышында гражданлык турындагы белемнәрен тулыландырды. 

